
					এই পাতাটির মুদ্রণ সংশোধন করা প্রয়োজন। 
পবিত্ৰাণ । RV9Y
তৃতীয় । বাবা, আমরা রাজাকে গিয়ে কী বলব। ধনঞ্জয় । বলব, আমরা খাজনা দেব না । তৃতীয় । যদি শুধোয়, কেন দিবি নে ? ধনঞ্জয় । বলব, ঘরের ছেলেমেয়েকে কঁাদিয়ে যদি তোমাকে টাকা দিই তা হলে আমাদের ঠাকুর কষ্ট পাবে । যে অন্নে প্ৰাণ বঁাচে সেই অন্নে ঠাকুরের ভোগ হয় ; তিনি যে প্ৰাণের ঠাকুর । তার বেশি যখন ঘরে থাকে তখন তোমাকে দিই,- কিন্তু ঠাকুরকে ফাকি দিয়ে তোমাকে খাজনা দিতে পারব না ।
চতুর্থ। বাবা, এ কথা রাজা শুনবে না । ধনঞ্জয় । তবু শোনাতে হবে । রাজা হয়েছে বলেই কি সে এমন হতভাগা যে ভগবান তাকে সত্য কথা শুনতে দেবেন না । ওরে, জোর করে শুনিয়ে আসিব ।
পঞ্চম । ও ঠাকুর, তার জোর যে আমাদের চেয়ে বেশি- তারই জিত হবে । ধনঞ্জয় । দুর বঁাদর, এই বুঝি তোদের বুদ্ধি ! যে হারে তার বুঝি জোর নেই ! তার জোর যে একেবারে বৈকুণ্ঠ পর্যন্ত পৌছয় তা জানিস !
ষষ্ঠ । কিন্তু ঠাকুর, আমরা দূরে ছিলুম, লুকিয়ে বাচিতুম— একেবারে রাজার দরজায় গিয়ে পড়ব, শেষে দায়ে ঠেকলে আর পালাবার পথ থাকবে না ।
ধনঞ্জয় । দেখা পাচকড়ি, আমন চাপাচুপি দিয়ে রাখলে ভালো হয় না । যতদূর পর্যন্ত হবার তা হতে দে, নইলে কিছুই শেষ হতে চায় না ! যখন চূড়ান্ত হয় তখনই শান্তি হয় ।
সপ্তম । তোরা অত ভয় করছিস কেন ? বাবা যখন আমাদের সঙ্গে যাচ্ছেন্ন উনি আমাদের বাচিয়ে
ধনঞ্জয় । তোদের এই বাবা যার ভরসায় চলেছে তার নাম কর । বেটারা, কেবল তোরা বঁাচতেই চাস- পrিা করে বসেছিস যে মরবি নে । কেন, মরতে দোষ কী হয়েছে । যিনি মারেন। তার গুণগান করবি নে বুঝি ! তোরা একটু দাড়া, চারি দিকের ভাবগতিকটা একটু বুঝে নিয়ে আসি ।
উদয়াদিত্যের প্রবেশ
উদয় । ‘ওরে, মরতে এসেছিস এখানে ? মহারাজ খবর পেলে রক্ষা রাখবেন না । পালা পালা । প্ৰথম । আমাদের মরণ সর্বত্রই । পালাব কোথায় ? দ্বিতীয় ; তা, মরতে যদি হয় তোমার সামনে দাড়িয়ে মরব । উদয় । তোদের কী চাই বল দেখি । অনেকে ! আমরা তোমাকে চাই । উদয় । আমাকে নিয়ে তোদের কোনো লাভ হবে না রে- দুঃখই পাবি । তৃতীয় । আমাদের দুঃখই ভালো, কিন্তু তোমাকে আমরা নিয়ে যাব । চতুৰ্থ । আমাদের মাধবপুরে ছেলেমেয়েরা পর্যন্ত কঁাদছে, সে কি কেবল ভাত না পেয়ে । তা নয় । তুমি চলে এসেছ বলে । তোমাকে আমরা ধরে নিয়ে যাব ।
উদয় । আরো চুপ কর, চুপ কর । ও কথা বলিস নে । পঞ্চম । রাজা তোমাকে ছাড়বে না । আমরা তোমাকে জোর করে নিয়ে যাব । আমরা রাজাকে মানি নে— আমরা তোমাকে রাজা করব ।
প্রতাপাদিত্যের প্রবেশ
প্ৰতাপ । কাকে মানিস নে রে । তোরা কাকে রাজা করবি । প্ৰজাগণ । মহারাজ, পোল্লাম হই ।

		 এই পাতা শেষ সম্পাদিত হয়েছে ১২:০০টার সময়, ২২ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

